
Հայաստանի Հանրապե​տության կառավարությունը  ո ր ո շ ու մ  է.

1. Հայաստանի Հանրապետության կառավարության 2005 թվականի դեկտեմբերի 29-ի <<Հայաստանի Հանրապետության կառավարության 2002 թվականի ապրիլի 20-ի N 438 որոշման մեջ լրացում կատարելու և պատմության և մշակույթի անշարժ հուշարձանների տեղափոխման կարգը հաստատելու մասին» N 2338-Ն որոշման մեջ կատարել հետևյալ լրացումները`

1) որոշման վերնագրի <<ՏԵՂԱՓՈԽՄԱՆ>> բառից հետո լրացնել <<ԵՎ ՓՈՓՈԽՄԱՆ>> բառերը, 

2) որոշման 2-րդ կետում <<տեղափոխման>> բառից հետո լրացնել <<և փոփոխման>> բառերը,

3) որոշման հավելվածի վերնագրի <<ՏԵՂԱՓՈԽՄԱՆ>> բառից հետո լրացնել <<ԵՎ ՓՈՓՈԽՄԱՆ>> բառերը,

4) որոշման հավելվածի 1-ին կետի <<տեղափոխմանն>> բառից հետո լրացնել <<և փոփոխմանն>> բառերը,

5) որոշման հավելվածի 2-րդ կետում <<տարածքը պետական>> բառերից հետո լրացնել <<ռազմավարական>> բառը,

6) հավելվածը լրացնել նոր 2.1 կետով՝ հետևյալ բովանդակությամբ.
 <<2.1 Հուշարձանի փոփոխումը կատարվում է բացառիկ` նրա սկզբնական ու հարմարեցված գործառնական նշանակությամբ օգտագործելու անհնարինության և (կամ) շահագործման նորմատիվային պահանջներին համապատասխանեցնելու դեպք​երում: Հուշարձանի փոփոխումը չի կարող զուգորդվել նրա պատմական, գիտական և գեղարվեստական արժեք հանդիսացող արտաքին ու ներքին ծավալների, դրանց առանձին տարրերի ու դրվագների անդարձելի խեղմամբ, աղճատմամբ կամ ոչնչացմամբ:>>,
7) հավելվածի 3-րդ կետը շարադրել հետևյալ խմբագրությամբ`

<<3. Հուշարձանի տեղափոխումը և փոփոխումը կատարվում է լիազորված մարմնի դրական եզրակացության հիման վրա: Հուշարձանի տեղափոխումը և հանրապետական նշանակության հուշարձանի փոփոխումն իրականացվում է Հայաստանի Հանրապետության կառավարության թույլտվությամբ, իսկ տեղական նշանակության հուշարձանի փոփոխումը՝ պետական կառավարման տարածքային մարմինների թույլտվությամբ:>>,
8) հավելվածի 4-րդ կետի առաջին պարբերության <<տեղափոխումն>> բառից հետո լրացնել <<և փոփոխումն>> բառերը, 

9) հավելվածի 4-րդ կետի երկրորդ պարբերության <<տեղափոխումն>> բառից հետո լրացնել <<և փոփոխումն>> բառերը,
10) հավելվածի 5-րդ կետի <<տեղափոխումն>> բառից հետո լրացնել <<և փոփոխումն>> բառերը,

11) հավելվածը լրացնել հետևյալ բովանդակության նոր V գլխով`

«V. ՀՈՒՇԱՐՁԱՆԻ ՓՈՓՈԽՈՒՄԸ
19. Հուշարձանի փոփոխում է համարվում ցանկացած այնպիսի միջամտություն, որն առնչվում է հուշարձանի հատակագծային, ծավալատարածական կամ նյութական որևէ տարրի մեկ այլ լուծմամբ` մասնակի կամ ամբողջական փոփոխելուն, կամ հավելելուն՝ հաշվի առնելով հուշարձանի պատմական միջավայրի պահպանման և գեղարվեստական ընկալման խնդիրները: 

20. Հուշարձանների փոփոխման աշխատանքների կատարման համար որպես պատվիրատու հանդես են գալիս դրա սեփականատերը և/կամ նրա համաձայնությամբ օգտագործողը:

21. Պետական սեփականություն հանդիսացող և օգտագործվող հուշարձանների փոփոխման դեպքում` օգտագործողը, իսկ պետական սեփականություն հանդիսացող և չօգտագործվող հուշարձանների փոփոխման դեպքում` հուշարձանի կամ դրա տարածքում քաղա​քաշինական գործունեություն ծավալողը` դիմում է լիազորված մարմին: Դիմումում նշվում են նախատեսվող աշխատանքների նպատակը, անհրաժեշտությունը, բնույթը և ծավալը: Դիմումին կից ներկայացվում է`

1) հուշարձանի սեփականատրոջ գրավոր համաձայնությունը,

2) հուշարձանի նկատմամբ սեփականության իրավունքի գրանցման վկայականի պատճենը,

3) լիցենզավորված անձանց կողմից կազմված հուշարձանի տեխնիկական վիճակի մասին ակտը, դրա հիման վրա` պատվիրատուի և հեղինակի կողմից կազմված հուշարձանի փոփոխման առաջադրանքի նախագիծը,

4) էսքիզային առաջարկի նախագիծը և բացատրագիրը (1 թղթային` ցուցադրական և 1 էլեկտրոնային կրիչի վրա):
22. Սույն կարգի 21-րդ կետով նախատեսված փաստաթղթերը չներկայացնելու դեպքում դիմումը մերժվում է, եթե այդ մասին պատշաճ ձևով նախազգուշացումը լիազորված մարմնի կողմից ուղարկվելու օրվան հաջորդող 5 աշխատանքային օրվա ընթացքում դիմումատուն չի վերացնում դիմումում կամ կից փաստաթղթերում առկա ոչ էական թերությունները (վրիպակներ, ոչ իրավաբանական անճշտություններ, թվաբանական սխալներ և նման այլ բացթողումներ) կամ չի ներկայացնում անհրաժեշտ փաստաթղթեր կամ նյութեր:

23. Լիազոր մարմինը սույն կարգի 20-րդ կետով նշված փաստաթղթերը 14 աշխատանքային օրվա ընթացքում քննարկում է գիտամեթոդական խորհրդի նիստում: Գիտամեթոդական խորհուրդը` նիստից հետո 5 աշխատանքային օրվա ընթացքում կազմում է հուշարձանի փոփոխման վերաբերյալ եզրակացություն: 
24. Գիտամեթոդական խորհրդի`

1) դրական եզրակացության դեպքում` հանրապետական նշանակության հուշարձանի փոփոխման թույլտվություն ստանալու համար լիազոր մարմինը սահմանված կարգով Հայաստանի Հանրապետության կառավարություն է ներկայացնում Հայաստանի Հանրապետության կառավարության որոշման նախագիծ` կցելով իր եզրակացությունը,

2) բացասական եզրակացության դեպքում` լիազոր մարմինը 3 աշխատանքային օրվա ընթացքում դիմումատուին է վերադարձնում ներկայացված փաստաթղթերը` կցելով եզրակացությունը:

25. Տեղական նշանակության հուշարձանի փոփոխման դեպքում` լիազոր մարմինը տրամադրում է եզրակացությունը և փաստաթղթերը պետական կառավարման համապատասխան տարածքային մարմին: Պետական կառավարման տարածքային մարմինը, եզրակացությունը և փաստաթղթերը համաձայնեցնելով շահագրգիռ գերատեսչությունների հետ, ստացված կարծիքների հիման վրա օրենքով սահմանված կարգով և ժամկետում ընդունում է հուշարձանի փոփոխման թույլտվություն տալու կամ մերժելու մասին որոշում>>:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ29-Ի N 2338-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը

ՀՀ կառավարության որոշման նախագծերի ընդունումը պայմանավորված է Հայաստանի Հանրապետության կառավարության 18.07.2013թ. N 800-Ն որոշման N 1 հավելվածի 80-րդ կետի կատարմամբ:

2. Ընթացիկ իրավիճակը և խնդիրները

Ներկայում սահմանված չէ թե որ դեպքերում կարելի է հուշարձանը փոփոխության ենթարկել, ինչպես, ինչ ժամկետներում է այն կատարվում և ընթացակարգը:
3. Կարգավորման նպատակը և բնույթը

Կառավարության նախագծի ընդունման դեպքում կկարգավորեն բացթողումները, կհստակեցվեն ժամկետները:
4. Նախագծի մշակման գործընթացում ներգրավված ինստիտուտները և անձինք
ՀՀ մշակույթի նախարարության աշխատակազմ և <<Հայնախագիծ>> ԲԲԸ –ի մասնագետների կողմից:
5. Իրավական ակտի կիրառման դեպքում ակնկալվող արդյունքը 

Որոշման նախագծի ընդունման դեպքում կսահմանվեն թե հուշարձանի փոփոխումը կատարվում է որ բացառիկ` դեպքում, ինչպես նաև փոփոխման դեպքում այն չի կարող զուգորդվել նրա պատմական, գիտական և գեղարվեստական արժեք հանդիսացող արտաքին ու ներքին ծավալների, դրանց առանձին տարրերի ու դրվագների անդարձելի խեղմամբ, նսեմացմամբ կամ ոչնչացմամբ, սահմանվելու են փոփոխության համար պահանջվող փաստաթղթերի ցանկը, փոփոխությունների կատարման ընթացակարգը և ժամկետները:
ՀՀ մշակույթի նախարար



Հասմիկ Պողոսյան
ՏԵՂԵԿԱՆՔ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ29-Ի N 2338-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՀՀ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ
	Պետական բյուջեի կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (№րդ) տարի
	Հաջորդող 3 տարիները

	
	
	№ +1
	№ +2
	№ +3

	
	Ըստ № - րդ տարվա պետական բյուջեի  


	փոփոխու-թյունը № - րդ տարվա պետական բյուջեի  համեմատ
	Փոփոխու-թյունն ընթացիկ տարվա համեմատ (№) 
	Փոփոխու-թյունն ընթացիկ տարվա համեմատ (№) 
	Փոփոխությունն ընթացիկ տարվա համեմատ (№) 

	1
	2
	3
	4
	5
	6

	1.Եկամուտներ
	0
	0
	0
	0
	0

	1.1. պետական բյուջեի եկամուտներ 
	0
	0
	0
	0
	0

	1.2. ՏԻՄ եկամուտներ 
	0
	0
	0
	0
	0

	2. Ծախսեր
	0
	0
	0
	0
	0

	2.1. պետական բյուջեի ծախսեր
	0
	0
	0
	0
	0

	 2.2. ՏԻՄ բյուջեի ծախսեր 
	0
	0
	0
	0
	0

	3. Ֆիսկալ ազդեցության գնահատական
	0
	0
	0
	0
	0

	3.1. պետական բյուջե 
	0
	0
	0
	0
	0

	3.3. ՏԻՄ բյուջե 
	0
	0
	0
	0
	0

	4. Եկամուտների և ծախսերի հաշվարկների մանրամասն ներկա​յացում (անհրաժեշ​տու​թյան դեպքում կարող է ներկայացվել հավելվածի տեսքով): 
	

	4.1. Եկամուտների գնահատում
	

	4.2. Ծախսերի գնահատում 
	


ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2338-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
<<Հայաստանի Հանրապետության կառավարության 2005 թվականի դեկտեմբերի 29-ի N 2338-Ն որոշման մեջ լրացումներ կատարելու մասին>> ՀՀ կառավարության որոշուման նախագծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ

<<Հայաստանի Հանրապետության կառավարության 2005 թվականի դեկտեմբերի 29-ի N 2338-Ն որոշման մեջ լրացումներ կատարելու մասին>> ՀՀ կառավարության որոշուման նախագծի վերաբերյալ շահագրգիռ գերատեսչությունների առաջարկությունների և դիտողությունների մասին
	Առաջարկության հեղինակը

/ստացման ամսաթիվը/


	Առաջարկության և դիտողության պարզաբանումը
	ՀՀ մշակույթի նախարարության պարզաբանումները և հիմնավորումները

	ՀՀ առողջապահության նախարար

2013-08-29

ԴԴ/09/9708-13
ՀՀ ֆինանսների նախարար

2013-09-02

1/4.1-5/12886-13
ՀՀ 

բնապահպանության նախարար

2013-09-03

1/01.2/11476-13

ՀՀ էկոնոմիկայի նախարար
2013-09-03

01/09.2/5123-13
ՀՀ աշխատանքի և սոցիալական հարցերի նախարար

2013-09-05

ԱԱ/6765-13

ՀՀ տարածքային կառավարման նախարար, փոխվարչապետ
2013-08-28

01/16/4618-13
ՀՀ արդարադատության

նախարար

01/6518-13
04-11-2013


	«Հայաստանի Հանրապետության կառավարության 2005 թվականի դեկտեմբերի 29-ի N 2338-Ն որոշման մեջ լրացումներ կատարելու մասին» ՀՀ Կառավարության  որոշման ընդունումն առողջապահության բնագավառի վրա ազդեցություն չի ունենա:

Նախագծերի փաթեթում ներկայացված բյուջետային եկամուտների և ծախսերի ավելացման կամ նվազեցման վերաբերյալ տեղեկանքը, հայտնում ենք, որ Նախագծերի թե ըն​դու​նումը և թե չընդունումը ՀՀ պե​տա​կան և հա​մայնքների բյու​​ջեների եկա​մուտ​նե​րի և ծախսերի, ինչպես նաև բյուջետային քաղաքականության վրա որևէ ազդեցություն չունի:

ՀՀ  կառավարության որոշումների  նախագծերի (այսուհետ` նախագծեր) ընդունման արդյունքում մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բաց ասական հետևանքներ չեն առաջանա:

 2. Նախագծերի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

 3. Նախագծերը բնապահպանության ոլորտին չեն առնչվում, այդ ոլորտը կանոնակարգող իրավական ակտերով ամր ագրված uկզբունքներին և պահանջներին չեն հակասում: 

Որոշումների կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճ ակագրական վերլուծություններ կատարելու անհրա ժեշտությունը բացակայում  է: 

Նախագծի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:Գնահատման նախնական փուլում պարզ է դարձել, որ Նախագիծը վերաբերում է հուշարձանները փոփոխության ենթարկելու, ինչպես նաև պեղման աշխա տանքներ իրականացնելու համար թույլտվություն ստա նալու և պատմության ու մշակույթի անշարժ հուշարձանների գիտանախագծային փաստաթղթերի համ աձայնեցման ընթացակարգերի հստակեցմանը և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում:

Նախագծով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայ տնաբերվելու եզրակացություն:

Նախագծերի սոցիալական պաշտպանության ոլորտում կարգավորման  ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների  և դրանց  ինդիկատորների հիման վրա:

 Նախագծերը`

 ա) ռազմավարական կարգավորման  ազդեցության տեսանկյունից ունեն  չեզոք ազդեցություն.

բ) շահառուների վրա կարգավորման ազդեցության տեսանկյունից` չեզոք ազդեցություն:

Առաջարկում ենք նախագծի 1-ին կետի 20-րդ ենթակետից հանել «կամ տեղական ինքնակառավարման» բառերը, քանի որ «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի 21-րդ հոդվածի համաձայն՝ «Հանրապետական և տեղական նշանակության հուշա րձանների տեղափոխումը, հանրապետական նշան ակության հուշարձանների փոփոխումը կարող են կատարվել միայն բացառիկ դեպքերում` Հայաստանի Հանրապետության կառավարության թույլտվությամբ, իսկ տեղական նշանակության հուշարձանների փոփոխումը` պետական կառավարման տարածքային մարմինների թույլտվությամբ:
 Միևնույն ժամանակ հիշեցնում ենք, որ մեր դիրքորոշումը Երևան քաղաքում տեղական նշանակության հուշարձանների փոփոխման թույլտվության տրամադրումը ՀՀ տարածքային կառավարման նախարարությանը վերապահելու վերաբերյալ մնում է անփոփոխ, այն է՝ այդ լիազորությունը պետք է վերապահվի կամ ՀՀ քաղաքաշինության նախարարությանը, կամ Երևանի քաղաքապետին: Դա ենթադրում է համապատասխան փոփոխությունների իրականացում՝ «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» և «Երևան քաղաքում տեղական ինքնակ առավարման մասին» ՀՀ օրենքներում (երկրորդ տարբերակի դեպքում):

1. Նախագիծը համապատասխանում է Հայաստանի Հանրապետության Սահմանադրությանը: 


2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան լրացումներ կատարելու անհրաժեշտությունն առկա է:
5. Նախագծում անհրաժեշտ բոլոր հարցերը կարգավորված են:



6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նոր մատիվ իրավական ակտերի նախագծերի հակա կոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
7.Օրենսդրական տեխնիկայի կանոնները մասամբ պահպանված չեն: Այսպես՝ նախագծի 1-ին կետի.

1/ 1-ին ենթակետում «վերնագրի» բառից հետո անհրաժեշտ է լրացնել «և 2-րդ կետում» բառերը` նկատի ունենալով նույն կետի 2-րդ ենթակետի պահանջը:

2/ 4-րդ և 5-րդ ենթակետերում «Հուշարձանի» բառից առաջ անհրաժեշտ է լրացնել համապատասխանաբար «2.1» և «3» թվերը` համաձայն «Իրավական ակտերի մասին» ՀՀ օրենքի 

3/ 9-րդ ենթակետում «IV» թիվն անհրաժեշտ է փոխարինել «V» թվով` նկատի ունենալով, որ Հայաստանի Հանրապետության կառավարության 2005 թվականի դեկտեմբերի 29-ի թիվ 2338-Ն որոշման հավելվածում IV գլուխ արդեն իսկ առկա է: 

Նույն ենթակետով լրացվող 25-րդ կետում «ընդունումից» բառն անհրաժեշտ է փոխարինել «ուժի մեջ մտնելուց» բառերով:

8. Նախագիծն անհրաժեշտ է համապատասխանեցնել սույն եզրակացության 7-րդ կետին:
	Ընդունվել է իգիտություն:

Ընդունվել է իգիտություն:

Ընդունվել է իգիտություն:

Ընդունվել է իգիտություն:

Ընդունվել է իգիտություն:

Ընդունվել Է:

Ընդունվել Է:

Ընդունվել Է:

Ընդունվել Է:

Ընդունվել Է:

Ընդունվել Է:





ՀՀ մշակույթի նախարար



Հասմիկ Պողոսյան







